
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
Ո Ր Ո Շ ՈՒ Մ
1 սեպտեմբերի 2010 թվականի №469Ա
քաղ. Երևան
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎԻ 2007 ԹՎԱԿԱՆԻ ՀՈԿՏԵՄԲԵՐԻ 5-Ի №399Ա ՈՐՈՇՄԱՆ ԳՈՐԾՈՂՈՒԹՅՈՒՆԸ ՎԵՐԱԿԱՆԳՆԵԼՈՒ ՄԱՍԻՆ

Հիմք ընդունելով «Իրավական ակտերի մասին» Հայաստանի Հանրապետության օրենքի 71-րդ հոդվածի 4-րդ մասը և հաշվի առնելով անհատ ձեռնարկատեր Կարեն Սարգսյանի 2010 թվականի օգոստոսի 11-ի գրությամբ ներկայացված մինչև 2009 թվականի օգոստոսի 19-ը ռադիոհաճախականությունների օգտագործման վճարների մասով պարտքի մարումը հավաստող անդորրագրերի պատճենները` Հայաստանի Հանրապետության հանրային ծառայությունները կարգավորող հանձնաժողովը որոշում է.
1. 2009 թվականի օգոստոսի 19-ից վերականգնել Հայաստանի Հանրապետության հանրային ծառայությունները կարգավորող հանձնաժողովի 2007 թվականի հոկտեմբերի 5-ի «Անհատ ձեռնարկատեր Կարեն Սարգսյանին ռադիոհաճա​խականության օգտագործման թույլտվություն տրամադրելու մասին» №399Ա որոշման գործողությունը:

2. Ուժը կորցրած ճանաչել Հայաստանի Հանրապետության հանրային ծառայությունները կարգավորող հանձնաժողովի 2009 թվականի օգոստոսի 19-ի «Հայաստանի Հանրապետության հանրային ծառայությունները կարգավորող հանձնաժողովի 2007 թվականի հոկտեմբերի 5-ի №399Ա որոշումն ուժը կորցրած ճանաչելու մասին» №516Ա որոշումը:

3. Սույն որոշումն ուժի մեջ է մտնում ստորագրման պահից:
        ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՀԱՆՐԱՅԻՆ

          ԾԱՌԱՅՈՒԹՅՈՒՆՆԵՐԸ  ԿԱՐԳԱՎՈՐՈՂ


            ՀԱՆՁՆԱԺՈՂՈՎԻ  ՆԱԽԱԳԱՀ՝                                                   Ռ. ՆԱԶԱՐՅԱՆ

ք. Երևան
1 սեպտեմբերի 2010թ.

